
ANPIEMONTEIS

AlbinaMalerba

ivole ch’a van vers un mond

pérdu”: aI’é la bela dedica che

Remigio Bertolino (poeta an

piemonteis che con ij soi vers

sempe pi a s‘aussa anver
orizontéd poesiad’animae ‘d carne ‘d
cel e ‘d téra), a mé scriv compagnand
I"iltim s0 liber pen-a surti: “Nivole da
Prim. Nuvole di Primavera”, publica
da Interlinea ‘d Noara, con la
presentassion €d Giovanni Tesio
(“Remigio Bertolino e il favoloso
incanto della sua poesia”) (pp. 140,
€14,00; tiradura soasia limita e
numera). Un liber cost ch’a marca la
“piena maturita letteraria” dél poeta
monregaleis: “con coerenza estrema e
consapevolezza discreta ¢ il poeta che
pit di ogni altro riesce oggi ad
allineare la poesia in piemontese — a
scriv Tesio — ai risultati della pit
provveduta (e pur nei suoi limiti, pit
nota) poesia in lingua”. Poesia ‘d
silensi sati, ‘d povri post solengh e
bandona, temp d’antan sensa temp
sempe temp; parole ‘d tuti ij di ch’as
cangio, pér miraco e cheur €d poesia,
an mista d’orassion ancanta , an faula
ch’anciarma e a lus coma stéile
lujenghe ant le neuit pi sombre dla
vita. Un mond pérdu ? Forse...ma
seugn dél seugn d’0gni Om — “barca a
lacorent” - d’atrové “drintaij cercc dla
pertia/ij segret dél temp,/so bal ao
riond”. —

